
Sutsitortarneq 

Inuppassuit meerartik qialeraangat sutsimik tunisarpaat. Kisianni tamatigungajak meeraq 

qiasarpoq nererusulluni imaluunniit taarsertikkusulluni. Imaassinnaavorli aamma meeraq 

anaanaminik ataataminilluunniit tigummitikkusuinnartoq.  

Kullutulissangaluarpalli sutsitortillugu pitsaaneruvoq. Kullutornermi kigutinut equtitsisarpoq aamma 

pingasut sinnerlugit ukioqalereerluni sutsitortaruni kigutai equngalersinnaapput, tamannalu 

pinaveersaarniarlugu innersuutigissavarput pingasut sinnerlugit ukiullit sutsitortassanngitsut. 

Sutsitornera killilersimaartinniartaruk meeqqap sininniarlernissaata tungaanut sinileraangallu sutsia 

peertarlugu.  

Sutsi sioraasanut, iguttaallu sukkuanut (honning) misunngisaannaruk, taamaaliornermi 

ileqquliussaavoq kingunerlutsitsisartoq kigutinullu sukkasoorujussuarmik pututitsisartoq. 

 

 

 

 


